
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī garuḍadvādaśanāmastōtram Á Á
asya śrī garuḍa dvādaśa nāma stōtra mahāmantrasya Á
kāśyapa ṛṣiḥ Á
triṣṭup chandaḥ Á
śrīgaruḍō dēvatā Á
ōṃ bījam Á
kṣaṃ śaktiḥ Á
paṃ kīlakam Á
śrī garuḍa prītyarthē japē viniyōgaḥ Á Á

dhyānam

amṛtakalaśahastaṃ kāntisaṃpūrṇadēhaṃ
sakalavibudhavandyaṃ vēdaśāstrairacintyam Á

vividha vimala pakṣaiḥ dhūyamānāṇḍagōlaṃ
sakalaviṣavināśaṃ cintayēt pakṣirājam Á Á

suparṇaḥ prathamaṃ nāma dvitīyaṃ vainatēyakaḥ Á
nāgāristu tṛtīyaṃ syāt caturthaṃ nāgabhūṣaṇaḥ Á Á 1 Á Á
jitāntakaḥ pañcamaṃ syāt jitāmitrastu ṣaṣṭhakam Á
ajitaḥ saptamaṃ cēti aṣṭamaṃ sarvatōmukhaḥ Á Á 2 Á Á
garutmān navamaṃ nāma daśamaṃ tu khagēśvaraḥ Á
ēkādaśaṃ tu tārkṣyaḥ syāt dvādaśaṃ kaśyapa nandanaḥ Á Á 3 Á Á



śrī garuḍadvādaśanāmastōtram

dvādaśaitāni nāmāni garuḍasya mahātmanaḥ Á
yaḥ paṭhēt prātarutthāya snānasandhyādyanantaram Á Á 4 Á Á
viṣaṃ nākramatē tasya na ca hiṃsanti pannagāḥ Á
saṅgrāmē vyavahārē’pi jayamāpnōti mānavaḥ Á
bandhanānmōkṣamāpnōti sarvasiddhimavāpnuyāt Á Á 5 Á Á

Á Á śrī garuḍadvādaśanāmastōtraṃ samāptam Á Á

